
Eskaerak aurkezteko epea asteazken honetan zabalduko da, irailak 12  

Martes, 11 de septiembre de 2012

Nafarroako Gobernuak 3.024 euroko laguntzak deitu ditu goi-mailako 
irakaskuntza artistikoko ikasleak nazioartean ikas dezaten 2012-2013 
ikasturte honetan. 

Laguntza osagarriak dira, eta Espainiako irakaskuntza artistikoko 
goi-mailako zentroek sustatuta nazioartean ikasteko programetan parte 
hartzen duten ikasleentzat da. 

Nafarroako Aldizkari Ofizialak(NAO) gaur argitaratutako 553/2012 
Ebazpenak jasotzen duenez, gehienez ere 120 euro emango dira behar 
bezala justifikatuta dagoen egonaldiaren hilabete bakoitzeko, gutxienez 
hiru hilabeteko egonaldia eta gehienezko bederatzikoa izanik. 

Eskaerak aurkezteko epea asteazken honetan, irailak 12, zabalduko 
da eta 30 egun naturalez zabalik izango da. Inprimakiak Nafarroako 
Gobernuaren erregistro ezberdinetan aurkeztu beharko dira edo Herri 
Administrazioen Araubide Juridikoaren eta Administrazio Prozedura 
Erkidearen 30/1992 Legean (38.4 artikulua) adierazitako edozein 
bulegotan.  

Eskatzaileek Espainiako goi-mailako irakaskuntza artistikoko zentro 
batean matrikulatuta izan beharko dute, goi-irakaskuntzako zentroen 
artean nazioartean ikasteko programa batean parte-hartzea eta laguntza 
hori aurreko deialdietan jaso ez izana. Gainera, Nafarroakoak izan 
beharko dira, Foru Komunitatean gutxienez eskaera-aurretik bi urtez 
erroldatuta izan beharko dute edo Nafarroan bi urtez bizitzen izan direla 
egiaztatu; kasu horretan, egiaztatu beharko dute ere Nafarroako Goi 
Mailako Musika Kontserbatorioan matrikulatuta daudela. 

Egonaldia amaituta, onuradunek behar bezala betetako dokumentu 
bat aurkeztu beharko dute eta helmugako zentroak zigilatuta. Hori egin 
ezean, laguntzaren zenbatekoa osorik itzuli beharko dute. 

